Од Годишниот извештај за работа на Управниот одбор на ПИОМ за 2004 година
Афирмација на реформскиот курс
Управниот одбор во текот на 2004 година одржа 12 седници, на кои беа разгледани 69 точки по дневниот ред, донесе 32 одлуки и беа разгледани 15 информации. 
Во 2004 година, работата на Управниот одбор се остваруваше во согласност со Законот за пензиското и инвалидско осигурување, Статутот на Фондот  и Деловникот за работа на Управниот одбор.
Во своето работење во 2004 година, Управниот одбор посвети особена грижа на финансиското работење на Фондот  и проблемите околу навремената наплата на придонесите, онака како што налага Програмата за работа на Управниот одбор на Фондот за 2004 година.  Со оглед на се тоа, Управниот одбор на Фондот ги разгледа и усвои:  Годишната сметка за 2003 година, Годишниот извештај за 2004 година, Извештајот за пензискиот систем во Република Македонија со актуарски проекции, финансиските извештаи за работата на Фондот во 2004, формирање на пописни комисии, а прифати  и информации и донесе одлуки за користењето на објектите за одмор и рекреација на корисниците на пензија и друго.
Во септември, Управниот одбор го усвои Ребалансот на Буџетот  на Фондот на пензиското и инвалидското осигурување на Македонија за 2004 година, кој беше усвоен  и од Собранието на Република Македонија, а исто така беше усвоен и Конечниот извештај за извршената ревизија на финансиските извештаи за 2004 година.
Во 2004 година, Управниот одбор го именува заменикот на директорот на Фондот  Хамди Мустафа, а со статутарна одлука дојде до изменување и дополнување на Статутот на Фондот на пензиското и инвалидско осигурување на Македонија.
Во однос на акциите и уделите што Фондот ги поседува по основа на Законот за трансформација на претпријатијата со општествен капитал, беа изменети Правилата за продажба на акциите и уделите и воедно Управниот одбор разгледа Информација за состојбите од трансформацијата на претпријатијата со општествен капитал и ефектите во пензиското и инвалидско осигурување.
Кон крајот на минатата година, Управниот одбор го утврди Буџетот на Фондот  за 2005 година, кој го усвои Собранието на Република Македонија. Исто така, беа донесени и две програми и тоа:  за тековно инвестиционо одржување на објектите на Фондот на пензиското и инвалидско осигурување на Македонија за 2004 година и купување капитални средства за 2004 година. 
Значаен дел од својата работа Управниот одбор посвети на регулирањето на прописите од инвалидското осигурување, при што се донесоа следните акти и тоа: Одлука за задолжителниот минимум на обемот и содржината на медицинската документација во постапката за остварување права по основа на инвалидност, Правилник за организацијата, составот и начинот на работата на Комисијата за оценка на работната способност, Правилник за организацијата, составот и начинот на работа на Комисијата за утврдување на комплетноста и уредноста на документацијата.  Што се однесува до непреченото одвивање на работата на комисијата за стаж на осигурување што се смета со зголемено траење, Управниот одбор го усвои Правилникот за методологија за изработка на стручна документација. 
Од аспект на новите задачи и активности поврзани со пензиската реформа, Управнот одбор ја донесе одлуката за одобрување финансиски средства за распишување Конкурс за изработка на идејно решение за Логото на Фондот, го усвои Правилникот за содржината, формата и начинот на доставување и контрола на податоците за пресметана плата и придонес и ја разгледа Информацијата за ажурноста на податоците за обврзниците и осигурениците, изготвените програмски решенија и техничката подготвеност на Фондот на пензиското и инвалидското осигурување на Мкедонија во функција на месечно прибирање на податоците за пресметани плати и придонеси од страна на обврзниците.
Управниот одбор во 2004 година одржа 12 седници, на кои беа разгледани 69 точки по дневниот ред, донесе 32 одлуки и беа разгледани 15 информации. 
Карактеристика на минатогодишната работа на Управниот одбор на Фондот е што оствари мошне отворена и успешна соработка со Владата на Република Македонија, Министерството за труд и социјална политика, Министерството за финансии, Министерството за економија, Управата за јавни приходи, Заводот за вработување, Државниот завод за статистика и други државни органи и институции, а исто така и со асоцијациите на корисниците на пензија. Во контест на последното, Управниот одбор ја разгледа  и Информацијата за актуелни прашања и проблеми во севисирањето на солидарниот фонд на корисниците на пензија.
